WELKOM BY OPVOEDKUNDE 2005
`n Nuwe jaar het weer aangebreek wat soveel onbekende, tog opwindende dinge vir elkeen van ons inhou.  Ek glo dat 2005 selfs beter as 2004 sal wees.  `n Nuwe jaar beteken ook die aankoms van nuwe studente aan ons Fakulteit, dus wil ek al ons nuwe eerstejaars, asook die NOS-studente hartlik welkom heet!  Ek glo dat julle gereed is om die nuwe jaar met oorgawe te begin, daarom wens ek julle alle sterkte toe!

Dit is my voorreg om julle van ons aktiwiteite op die sosiale kalender te vertel wat later in die jaar sal geskied.  Eerstens is dit die kaas & wynaand by Bohemia en tweedens die Opvoedkunde Sosiale Dans vir alle Opvoedkundestudente.  Hierdie sosiale geleenthede is daarop gemik om `n geleentheid te skep waar ons mekaar beter kan leer ken.  Die Opvoedkunde-Afskeidsbal, wat voorlopig op die 14 Oktober sal plaasvind, is `n geleentheid waar ons weer afskeid sal neem van al die Fakulteit se finalejaarstudente, dus word net hulle genooi.  So wees gewaarsku alle finalejaars, spaar nou al solank vir daardie kaartjie, want dit gaan beslis die sosiale geleentheid van die jaar wees.

Hierdie jaar maak die eerstejaars ook al vroeg kennis met die skool en alles wat daarmee gepaard gaan, maar gelukkig is dit net waarneming in die klasse.  Die NOS-studente word sommer gou in die diepkant gegooi en met hulle prakties.  Maar vra maar enige BEd-student, dit is `n ongelooflike ervaring, dus geniet elke oomblik daarvan.
Op die noot sluit ek af en wens elke Opvoedkundestudente `n suksesvolle en positiewe 2005 toe. En onthou dit is wat elkeen van julle daarvan maak.

E-mail ons gerus indien jy enige voorstelle en/of opmerkings het!

